
యొత్తి కన్నులమీఁద నొత్తి డెందమున 

నొత్తి మత్తిలి పల్కె నోమౌనిచంద్ర! 

కొండగా నినుఁ జూచికొని వచ్చి యిచట 

నుండఁగా ననుఁ జూచి యొక్కనాఁ డైనఁ 

బడుచ రమ్మని కేలుపట్టి లాలించి 

యొడబాటు గావించి యొకమాఱు హితవు 

నెరవుసేయక చెప్ప వీరీతి గలదె? 

హరిహరీ! యిఁకనైన నానతి మ్మనినఁ 

గమలాస్త్రుమౌర్విటంకారంబుపగిది

సమకొన్న తేఁటులఝంకార మెసఁగ 

ననతేనియలవాన నాని యింపూని 

చనుదెంచె నొయ్యనఁ జలిగాలికొదమ 

రాగంబుతో నంతరంగము రంగ 

భోగి ప్రేరేప నప్పుడు మౌనివరుఁడు 

నలుగడఁ జొరనేయు నళినాస్త్రుపువ్వు 

ములుకులు వెలికింత మునుపుచందమున 

నలమోహనాంగి చే యంటుటవలన 

నిలువెల్లఁ బులకింప నెన రామతింప 

హరి కుబ్జ మున్ను నెయ్యంబునం గలయు 

కరణి నాలేమ నంగజకేలిఁ దేల్చె

